
85. 86. sal.
Salmai girje.



8 Adde migjidi oaidnet du arkalmastem, hærramek,
ja du bæsstem adde don migjidi.

9 Gullat aigom, maid Ibmel hærra sardno, dastgo
rafhe son sardno su olbmuidassis ja sigjidi, guđek sust
ballek; dam ævto ala, atte si æi jallagvutti maca.

10 Duođai, lakka læ su bæsstem sin lut, guđ€k sust
ballek, vai hærvasvuotta min ædnamest oruši. Sal. 145, 18.


11 Arbmo ja duottavuotta gavnadæva, vanhurskesvuotta
ja raffhe cubmaba nubbe guoimes. 
Sal. 72, 3.


12 Duottavuotta bajasšaddamen læ ædnamest ja vanhurskesvuotta
almest vuolas gæčča. 
Es. 45, 8.


13 Burides adda maida hærra, ja šaddoides adda
min ædnam. 
3 Mosesg. 26, 4. sal. 67, 7.


14 Vanhurskesvuotta ouddan manna su čalmi oudast
ja vuttivaldda su lavki gæino.[1]




86. Salma.




David rokkadalla Ibmelest væke ja buristsivnadusa nanoset
dorvastedin su stuorra vaimolađesvuođa ala, 1–5, su buokvæǥalaš
famo ala, maid buok bakenak ofti šaddek fuobmašet,
6–10, ja dasa, maid David jo ouddal læ oaidnam, 11–13;
vaidda su ibmelmættom vašalaǯaides ja rokkadalla aldsis Ibmel
armogas bæsstem sist erit, 14–17.

1 David rokkus.

Sojat, hærračam, du bæljad, vasted munji, dastgo
varnotæbme læm ja vaivan.

2 Varjal muo sielo, dastgo ibmelbalolaš læm; bæste
du balvvalægjad, don, muo Ibmelam! su, gutte du ala
dorvast. 
Sal. 16, 1.


3 Læǥe munji armogas, hærračam, dastgo gæčos
bæive du mon čuorvom.

4 Illodatte du balvvalægjad sielo, dastgo du lusa,
hærra, muo siellom mon bajedam.

5 Dastgo don, hærra, læk buorre ja mieđamanas


	↑ Dat læ: Vanhurskesvuotta čuovvo su alelassi. Buok Ibmel lagadusai sist olbmuides dafhost šadda su vanhurskesvuotta čielgaset almostuvvum.

